Uppfært janúar 2025

Umfjöllun um guðfræði og iðkun andlegrar líkamsræktar 
Nánari upplýsingar
Titill: 
Umfjöllun um guðfræði og iðkun andlegrar líkamsræktar.

Námsgrein: 
Hugvísindi.

Viðfangsefni:
Biblían og textar hennar, tákn og guðsmyndir.
Þátttaka í helgihaldi kirkjunnar og líknar- og kærleiksþjónustu.	

Tillaga að bókum:
· Gimsteinninn. Sælir eru friðflytjendur. Höfundur: Þorvaldur Víðisson. Gefin út af Skálholtsútgáfunni – Kirkjuhúsinu 2024. 
· Gamla og Nýja testamentið.

Lýsing:
Námskeiðið verður tvíþætt, annars vegar er um að ræða kennslustundir og hins vegar þátttöku/iðkun helgihalds og kærleiksþjónustu. 

Í kennslustundunum verður fjallað um friðarboðskap Biblíunnar og hvernig sá boðskapur getur haft jákvæð áhrif á líf okkar og samfélag. Nemendur fá tækifæri til að ræða um rit Biblíunnar, boðskapinn og þýðingu hans í samtímanum. Eins verður skoðað hvað það er sem tengir hin fjölmennu trúarbrögð, Kristni, Gyðingdóm og Íslam. Áhersla verður lögð á sjálfstæð vinnubrögð og gagnrýna hugsun. Reikna má með heimsókn frá Guðfræði- og trúarbragðafræðideild Háskóla Íslands og kynningu á hinum ólíku fræðasviðum guðfræðinnar sem kennd eru við Guðfræði- og trúarbragðafræðideild HÍ.

Nemendur munu jafnframt taka þátt í helgihaldi kirkjunnar. Á þann máta fá nemendur tækifæri til að rækta sinn andlega, innri mann. Jafnframt fá nemendur tækifæri til að leggja eitthvað gott að mörkum í líknar- og kærleiksþjónustu kirkjunnar, jafnvel á vettvangi Hjálparstarfs kirkjunnar. 

Þekkingarviðmið:
Nemandi skal hafa öðlast þekkingu og skilning á:
· meginboðskap Biblíunnar um frið
· tilurð rita Biblíunnar
· samhengi textanna við tákn, liti, myndlist og menningu
· þróun á hugmyndum innan Biblíunnar og áframhaldandi þróun þeirra eftir að hún var skrifuð
Leikniviðmið:
Nemandi skal hafa öðlast leikni í að:
· fletta í Biblíunni og gera sér hana handgengna
· iðka andlega líkamsrækt á vettvangi kirkjunnar
· spyrja gagnrýnna spurninga og móta sér persónulega skoðun á ólíkum viðfangsefnum

Hæfniviðmið:
Nemandi skal geta hagnýtt þá almennu þekkingu og leikni sem hann hefur aflað sér til að:
· dýpka skilning sinn enn betur á boðskap Biblíunnar
· iðka trúarlíf á vettvangi kirkjunnar, sjálf/um/ri/u sér til gleði og gæfu, og öðrum til blessunar
· finna samhengi milli góðra verka í lífinu og hins kristna boðskapar

Námsmat:
· Verkefni 80%
· kynning í tíma á viðfangsefni sem nemendur velja sér sjálfir
· iðkun andlegrar líkamsræktar, á vettvangi kirkjunnar
· Þátttaka í tímum 20%
· Ekkert lokapróf



Þorvaldur Víðisson, sóknarprestur í Grensáskirkju og Bústaðakirkju, thorvaldur@kirkja.is, fs. 856-1505

